
Қазақстан Республикасының Экология және табиғи ресурстар министрі З.Б. Сүлейменованың баяндамасына тезистер, 11.05.2023 жыл, сағат 15-00. 

Құрметті Еділ Терекбайұлы! 
Құрметті комитет мүшелері!

1 - СЛАЙД (ТИТУЛ)
Қазақстан Республикасы қоршаған ортаның жағдайы және табиғи ресурстарын пайдалану туралы, сонымен бірге,  елдегі экологиялық жағдайды жақсарту бойынша жүргізіліп жатқан жұмыстар туралы хабардар етуге рұқсат берулеріңізді сұраймын.
2 - СЛАЙД 
Қазақстандағы негізгі экологиялық проблемалар атмосфералық ауаның, су ресурстарының ластануы және қалдықтардың жиналуы болып табылады.
Экожүйені жақсарту жөніндегі жұмыс қабылданған жаңа Экология кодексінің, «Жасыл Қазақстан»  Ұлттық жобасының, өңірлердегі экологиялық жағдайды жақсарту жөніндегі жол карталарының, сондай-ақ табиғат қорғау іс-шараларының шеңберінде жүргізіледі.
Ауа сапасының мәселесінен бастаймын. Атмосфералық ауаның экологиялық мониторингінің нәтижелері көрсеткендей, 69 елді мекеннің 10-ы атмосфералық ауаның ластануының жоғары деңгейіне жатады: Астана, Алматы, Қарағанды, Теміртау, Атырау, Ақтөбе, Балқаш, Өскемен, Жезқазған, Риддер.
Сайлауалды тұғырнаманың шеңберінде Мемлекет басшысы ластаушы заттар шығарындыларын 20%-ға қысқарту міндетін қойды. Ол үшін «Жасыл Қазақстан» ұлттық жобасы шеңберінде еліміздің ірі қалаларында (Теміртау, Астана, Алматы, Ақтөбе, Атырау, Өскемен, Қарағанды, Балқаш, Жезқазған, Шымкент) орналасқан 16 кәсіпорында ластаушы заттар шығарындыларын жыл сайын азайту жөніндегі іс-шаралар іске асырылуда.
3 - СЛАЙД 
2021 жылда экология саласындағы мәселелерді шешу мақсатында жаңа Экология кодекс қабылданды. Сонымен қатар, кодекс  ірі кәсіпорындардың экологиялық реттеуін жақсартақан.
2024 жылдан бастап 2025 жылға дейін қоршаған ортаға барынша әсер ететін 50 ірі кәсіпорын үшін кешенді экологиялық рұқсаттарды міндетті түрде қолдануды бастауды жоспарланған.
Кешенді экологиялық рұқсаттар ең ұздік қолжетімді технологиялар негізінде беріледі. Бұл эмиссиялардың біртіндеп төмендеуіне ықпал етеді.
Мысалы, бейорганикалық химиялық өнімдерді өндіретін кәсіпорындар ең ұздік қолжетімді технологияларға көшкен жағдайда ағымдағы деңгейлермен салыстырғанда ластаушы заттардың шығарындыларының болжамды жылғы төмендеуі  шамасында 4200 тонна немесе 72% құрайды.
Техника еңгізілген жағдайда 100 мг/м3-ден 50 мг/м3-ге дейін немесе 50% бөлшектердің шығарындыларын төмендеуі күтіледі. Сонымен қатар, электр энергия тұтынуды 7 800 кВт*сағ-тан  2 500 кВт*сағ-ка дейін немесе 67 %-ке төмендеуі күтіледі.  
Ең үздік қолжетімді техникаға көшу реформасы шеңберінде өнеркәсіптің негізгі салалары бойынша 93 кәсіпорында кешенді технологиялық аудит аяқталды. 8 салалық есеп дайындалды. ТОП-50 ірі кәсіпорындар үшін 2 жыл ішінде 12 ҚДТ анықтамалығы әзірленді. 2023 жылдың соңына дейін тағы 3 анықтамалық әзірлейміз.
4 - СЛАЙД 
Қалдықтарды басқару саласында ҚТҚ өңдеу үлесінің 2021 жылғы 21%-дан 24%-ға дейін және өнеркәсіптік қалдықтардың - 2022 жылы 38% - дан 40%-ға дейін өсуі байқалады.
Ағымдағы жылдың қорытындысы бойынша ҚТҚ өңдеу үлесін 27% - ға дейін және өнеркәсіптік қалдықтарды 42%-ға дейін ұлғайту жоспарлануда.
Бөлек жинаудың саны мен инфрақұрылымы өсуде. Бүгінгі күні республиканың қалалары мен аудандарының 70% әртүрлі кезеңдерде бөлек алым енгізілді (207 қала мен аудандардан, бөлек алым 143-ке енгізілді).
Министрліктің тұрақты бақылауында стихиялық полигондарды құру мәселесі тұр. Ағымдағы жылдың басынан бастап полиция қызметкерлері Экология департаменттерінің мамандарымен бірлесіп қалдықтарды заңсыз түсіру фактілерін анықтауға бағытталған 600-ден астам рейдтік іс-шараларды жүзеге асырды. Қоршаған ортаның ластануы және рұқсат етілмеген қоқыс тастауға жол бермеу фактілері бойынша 61 мыңнан астам құқық бұзушы әкімшілік жауапкершілікке тартылды (ӘҚБтК 434-2 және 505-баптары бойынша).
2019 жылдан бастап табиғи стихиялық қоқыстың түзілуі 38%-ға қысқарған айта кету керек (2019 жылы - 9229, 2022 жылы - 5683). Егер 2019 жылы стихиялық қоқыстарды жою 30%-дан аспаса, соңғы жылдары ол шамамен 80%-ға жетті. 
Өз кезегінде, Экология министрлігі стихиялық қоқыс үйінділерін құру мәселесін шешу үшін жүйелі шара ретінде қалдықтармен жұмыс істеу талаптарын бұзғаны үшін айыппұлдарды ұлғайтты (Жеке 
тұлғаларға 10 АЕК-тен 50 АЕК-ке дейін). 
Бюджеттік бағдарламалар шеңберінде жобаларды іске асыру, атап айтқанда, Атырау облысындағы «Тухлая балка», «Квадрат» ағынды сулардың буландырғыш тоғандарын тазарту және Маңғыстау облысындағы «Қошқар-Ата» қалдық қоймасын рекультивациялау жұмыстары жалғасуда. Аталған жобалардың іске асырылуы бақыланып отырады. Тиісті қаржыландыру бөлінді.
Анықтама үшін: «Тухлая балка» булану тоғанын тазарту бойынша 2022 жылы 500 000 мың теңге бөлінді, оның шеңберінде жалпы көлемі – 355 476 текше метр тұнба шөгінділерін алу және тазарту бойынша жұмыстар орындалды. 2023 жылға осы жобаны аяқтау үшін 102 152 мың теңге мөлшерінде, тұнба шөгінділерін алу және рекультивациялау үшін қаражат көзделген.
«Квадрат» жобасын іске асыру үшін 2022-2024 жылдарға арналған 7 900,5 млн. теңге көлемінде қаражат көзделген, 2022 жылы Атырау облысының әкімдігімен конкурс өткізіліп, «Павлодар өзен порты» АҚ мердігері анықталды, шартқа қол қойылды. 2022 жылы РБ-тен 1 млрд. теңге бөлініп, игерілді. 2023 жылға РБ–тен 3 млрд. теңге бөлінді.
2021-2022 жылдар аралығында «Қошқар Ата» 519 га қалдық қоймасы қалпына келтірілді (2021 ж. – 266,2 га, 2022 ж. – 253 га).  2022 жылы 253 га алқапта рекультивация жүргізілді, 2023 жылға 784 га рекультивация үшін 2 600 000 мың теңге көлемінде қаржы қаражаты көзделген.
5 - СЛАЙД 
2022 жылда қоршаған ортаға теріс әсер еткені үшін төлемдердің жергіліктік бюджетке салық түсімдері 98,6 млрд. теңге құрады.
2021 жылда жаңа Қазақстан Республикасы Экология кодексі күшіне еңгізуі дейін жегілікті  атқарушы органдармен қоршаған ортаны қорғау іс-шараларға қоршаған ортаға теріс әсер еткені үшін төлемақының нақты түсімдерден 57%-тен  астам қаражат жіберілгенін атап өтеміз. Соның ішінде, Жамбыл облысында - 2,1%, Шымкент қаласында – 8,6%, Манғыстау облысында - 11,7%.  
Қазіргі таңда, жергілікті бюджетке түскен қоршаған ортаға теріс әсер еткені үшін барлық қаражат қоршаған ортаны қорғау шараларына қатаң түрде қолдануы қажет. 
Мысалы, Ақтөбе облысында:
- орман қорының аумағында орман дақылдарын отырғызуына -  21 034 га;
- Ырғыз ауданындағы елді мекендердің айналасындағы жылжымалы күмдарды бекітуіне;
- Ақтөбе және басқа қалаларында қоғамдық аумақтарға арналған еуроконтейнерлерді, стандартты контейнерлерді, қоқыс жәшіктерді сатып алуына қаражат жіберілді. 
Облыстардың қоршаған ортаны қорғау іс-шараларының жоспарларына сәйкес осындай жұмыстар барлық өнірлерде жүргілізуде. 
6 - СЛАЙД 
Ағымдағы жылғы 2 ақпанда Мемлекет басшысының Жарлығымен Қазақстанның 2060 жылға дейінгі көміртегі бейтараптығына қолжеткізу стратегиясы бекітілді. 
Ағымдағы жылғы 19 сәуірде ҚР Үкіметінің қаулысымен бекітілген Ұлттық деңгейде айқындалатын салымдарды өзектендіру бойынша жұмыс жүргізілді. 
2022-2025 жылдарға арналған көміртегі квоталарының Ұлттық жоспары және 2023-2025 жылдарға арналған Көміртегі бюджеті бекітілді. Сондай-ақ 2022-2026 жылдарға арналған парниктік газдар шығарындылары саудасының қазақстандық жүйесін еуропалық СТВ-дан интеграциялау жөніндегі жол картасы бекітілді. 
Естеріңізге сала кетейін, Қазақстан парниктік газдар шығарындыларын 1990 жылғы деңгейден 2030 жылға қарай 15% - ға қысқарту бойынша міндеттеме алды.

7 - СЛАЙД 
Су шаруашылығын дамыту мәселелеріне көшемін. 
Орташа көпжылдық өзен ресурстары жылына 102,3 км3 құрайды, оның 54,5 км3/жыл жергілікті ағын, ал 47,8 км3/жыл Орталық Азия мемлекеттерінен, Ресей Федерациясынан және Қытай Халық Республикасынан келеді.
Қазақстан трансшекаралық ағындарға, әсіресе ел халқының жартысына жуығы тұратын және тіршілік ету жағдайлары сумен қамтамасыз етуге тікелей тәуелді оңтүстік және батыс өңірлерге тәуелді. Аймақтардың трансшекаралық ағындарға тәуелділігі слайдта көрсетілген. 
Анықтама үшін: Қызылорда және Түркістан облыстары трансшекаралық ағындарға 90%-дан астам, Батыс Қазақстан және Атырау облыстары 80% - ға, Жамбыл облыстары 75% - дан астам, Алматы облыстары 48% - ға тәуелді.

8 - СЛАЙД 
Осыған байланысты Министрлік трансшекаралық өзендер бойынша ынтымақтастықты жүйелі негізде жүзеге асырады.
Арал-Сырдария бассейнінде негізгі мәселе Нарын-Сырдария су қоймалары каскадының келісілген жұмыс режимін қамтамасыз ету болып табылады, осыған байланысты Орталық Азия елдерінің өзара іс-қимылының су-энергетикалық тетігін құру бойынша жұмыс жүргізілуде, оның мақсаты өңірде су, азық-түлік, энергетикалық және экологиялық қауіпсіздікті қамтамасыз ету болады.
Сондай-ақ, Сырдария өзені бойынша Өзбекстан Республикасымен екіжақты келісімге қол қою жоспарлануда, бұл су шаруашылығы объектілерін бірлесіп пайдалануды қамтамасыз етеді.
Жайық-Каспий бассейні бойынша ресейлік әріптестерімен бірлесіп гидрологиялық зерттеулер жүргізілуде, соның негізінде су аз кезеңде Жайық өзенінің деңгейін ұстап тұру бойынша ұсынымдар әзірлеу көзделуде. 
Қазақстан-Ресей бірлескен бағдарламасының шеңберінде Жайық өзенінің бассейнінде экологиялық сауықтыру және су сапасын жақсарту бойынша жұмыстар жүргізілуде. Су аз жылдары Еділ суын Сарыөзен және Қараөзен өзендерінің бассейндеріне айдау көлемі артып келеді. Осы өзендердің бассейндерінде су қоймаларының құрылысын жобалау жұмыстары басталды. 
Шу және Талас өзендері бойынша қырғыз тарапымен мемлекетаралық пайдаланудағы су шаруашылығы құрылыстарын пайдалануға және оларға техникалық қызмет көрсетуге үлестік қоса қаржыландыру бойынша жұмыс жүргізілуде. 
Қытай тарапымен су бөлу туралы келісімді дайындау жұмыстары жалғасуда. Қорғас, Сүмбе және т. б. өзендерде мемлекетаралық маңызы бар гидротехникалық құрылыстар бірлесіп пайдаланылады.

9 - СЛАЙД 
2022 жылы негізгі өзен бассейндерінде, әсіресе елдің оңтүстік аймақтарында судың төмен циклінің жалғасуына қарамастан, қабылданған шаралар нәтижесінде вегетациялық кезең тұрақты өтті. Суару желісінің арналарын жөндеу және тазалау жұмыстары жүргізілді, сорғылар сатып алынды және орнатылды.

10 - СЛАЙД 
Мемлекет басшысының тапсырмаларын орындау үшін жаңа Су кодексімен жұмыс жалғасуда. Бүгінгі күні Кодекс жобасы әзірленіп, мүдделі мемлекеттік органдарға келісуге бағытталған. Жоба ағымдағы жылғы желтоқсанда Парламентке енгізіледі.
	Бұдан басқа, бүгінгі күні Қазақстан Республикасының Су ресурстарын басқару жүйесін дамытудың 2023-2029 жылдарға арналған тұжырымдамасын және су саласын дамытудың үш жылдық кешенді жоспарын әзірлеу жүргізілуде. Жобалар мемлекеттік органдармен келісу рәсімінен өтеді.

11 - СЛАЙД 
Еліміздің су объектілерінің экожүйелерін сақтау, сондай-ақ суды үнемді пайдалану есебінен өнімділікті арттыру жөніндегі «Жасыл Қазақстан» ұлттық жобасының міндеті шеңберінде 2770 км (2021 ж. - 1050 км, 2022 ж. - 1720 км) каналдарды, оның ішінде Балқаш көлінің бассейнінде реконструкциялау және жөндеу жұмыстары жүргізілді. 
Сырдария өзенінің 50 шақырымы тазартылды. 24 гидропостта суды есепке алуды автоматтандыру және 4 авариялық гидротехникалық құрылысты реконструкциялау жүзеге асырылды. Түркістан облысындағы «Кеңсай-Қосқорған» су қоймасының құрылысы аяқталды.
Аталған іс-шараларды іске асыру есебінен көлемі жылына кемінде 12 км3 Балқаш көліне ағын қамтамасыз етілді, Солтүстік Арал теңізінің көлемі 20,6 км3 деңгейінде сақталды. 
Сондай-ақ, Солтүстік Аралды сақтау үшін қазіргі уақытта «Арал теңізінің солтүстік бөлігін өңірлік дамыту және қалпына келтіру» жобасының ТЭН әзірленуде. Сондай-ақ Ақтөбе облысындағы Шалқар көлін тазарту жұмыстары жүргізілуде.

12 - СЛАЙД 
Орман шаруашылығын дамыту бағыты бойынша. Президенттің бастамасымен орман қорына 2 млрд. ағаш отырғызу бойынша ауқымды көгалдандыру жұмыстары жалғасуда. 2022 жылы 282,8 млн.ағаш (166,4 мың га) отырғызылды. 2023 жылы 409 млн.ағаш (188 мың га) отырғызу жоспарлануда. 
Арал теңізінің құрғаған түбіне сексеуіл отырғызу бойынша жеке жұмыстар жүргізілуде. 2022 жылы 250 мың га алаңда фитомелиоративтік жұмыстар жүргізілді.
Жыл басында Мемлекет басшысы «Өсімдіктер әлемі туралы» Заңға қол қойды, сондай-ақ Әкімшілік бұзушылықтар туралы кодекске және Қылмыстық кодекске экологиялық бұзушылықтар мен вандализм көріністері үшін жауапкершілікті күшейту мәселелері бойынша өзгерістер енгізу туралы заңдар қабылданды.

13 - СЛАЙД 
Жануарлар дүниесін дамыту және қорғау бағыты бойынша. Сирек тұяқты жануарлар мен ақбөкендер санының жыл сайын артуы байқалады. Мәселен, ақбөкендердің саны 1 млн. 318 мың дараққа жетті. 
Бағалау деректері бойынша ағымдағы жылдың сәуір айындағы жағдай бойынша (қойларға дейін) республикадағы ақбөкендердің жалпы саны 2 млн. дарақтан асады.
Болжамды деректер бойынша ағымдағы жылдың соңында төлді ескере отырып, ақбөкендердің жалпы саны шамамен 2,8 млн. дарақты құрайды (ҚазКСР кезеңіндегі ақбөкендердің барлық популяцияларының ең көп саны 1,2 млн. дарақты құрады).
Сонымен қатар, заңнаманың қатаңдатылуына қарамастан, ақбөкендерді ату фактілері тоқтамайды. 2022 жылы браконьерліктің 67 фактісі анықталды. 
Ақбөкендердің санын басқару мақсатында биылғы жылы кешенді ғылыми зерттеуді бастау жоспарлануда. Бұл ретте, біз ақбөкендерді алып қоюға мораторийді 2024 жылға дейін ұзарттық.
Мемлекет басшысының тапсырмасының шеңберінде сирек кездесетін және құрып кету қаупі төнген жабайы жануарлар түрлерінің санын қалпына келтіру бөлігінде аңшылық саласын дамыту және жануарлар дүниесін сақтау мәселелері бойынша Тұжырымдама мен Заң жобасын әзірлеу жоспарлануда. 
«Жануарларға жауапкершілікпен қарау туралы» ҚР Заңын іске асыру мақсатында нормативтік-құқықтық актілер бекітілді. Әкімдіктер қажетті инфрақұрылымды (жануарларға арналған панажайлар, уақытша ұстау пункттері) құру бойынша жұмыс жүргізуде.
	Сонымен бірге, тазы мен төбеттің қазақ халқының ұлттық игілігі екенін ескере отырып, Мемлекет басшысы «Қазақстан Республикасының кейбір заңнамалық актілеріне қазақ ит тұқымдарын сақтау және өсімін молайту мәселесі бойынша өзгерістер мен толықтырулар енгізу туралы» Заңға қол қойды, сондай-ақ Заңға тәуелді нормативтік құқықтық актілер («Қазақы ит тұқымдарының стандартын бекіту туралы» 2023 жылғы 30 наурыздағы № 101 және «Қазақы ит тұқымдарының бірыңғай тұқым-тегі кітабын жүргізу қағидаларын бекіту туралы» 2023 жылғы 31 наурыздағы № 107 ҚР Экология және табиғи ресурстар министрінің бұйрықтары).

14 - СЛАЙД  (балық аулау саласы)
Қызметтің тағы бір бағыты балық шаруашылығы болып табылады. Балық шаруашылығын дамытудың 2030 жылға дейінгі бағдарламасы іске асырылуда. 
2020 жылмен салыстырғанда балық өсіру шаруашылықтарының саны 2 есеге артып, 380-ге бірлік жетті. Бұл ретте, өсірілген балық көлемі соңғы 5 жыл ішінде жылына 5,6 мың тоннадан 19,2 мың тоннаға дейін ұлғайды. 
Өз кезегінде, «Акваөсіру туралы» Заң жобасын әзірлеу жүргізілуде, онда бизнес үшін қолайлы жағдайлар жасау жөніндегі шаралар да көзделетін болады. Заң жобасын осы жылдың қараша айында Парламентке енгізуді жоспарлап отырмыз.

15 - СЛАЙД 
Сонымен қатар, табиғи су айдындарының балық ресурстарын сақтау шаралары күшейтілуде. Ең алдымен, бұл браконьерлікпен күрес, оны Мемлекет басшысы, әсіресе Жайық-Каспий бассейнінде күшейтуді тапсырды.
Осы тапсырманы орындау үшін ағымдағы жылғы 1 наурызда Ішкі істер министрлігімен бірлесіп Жайық-Каспий бассейнінің су айдындарында браконьерлікке қарсы күрес жөніндегі 2023-2024 жылдарға арналған іс-шаралар жоспары әзірленіп, бекітілді.
Бұдан басқа, Әділет министрлігі әзірлеп жатқан «Әкімшілік құқық бұзушылық туралы» кодекске өзгерістер мен толықтырулар енгізу туралы» Заң жобасының аясында заңсыз балық аулағаны үшін   жауапкершілікті күшейту жоспарлануда.
Бір мезгілде балық инспекцияларын заманауи материалдық-техникалық құралдармен толық жарақтандыру жүзеге асырылуда, осы мақсаттарға 2023 жылы 1,9 млрд.теңге бюджет қаражаты бөлінді.
Балық өнімдерінің көлеңкелі айналымын төмендету мақсатында қадағалаудың ақпараттық жүйесінің цифрлық базасы әзірленуде.
Сондай-ақ, Каспий итбалықтарының популяциясын сақтау мәселелері маңызды болып табылады. Президенттің тапсырмасының шеңберінде Каспий теңізінде мемлекеттік табиғи резерват құру жұмыстары жүргізілуде. 
Бүгінгі күні жаратылыстану-ғылыми негіздеме бекітілді, оның негізінде ағымдағы жылдың соңына дейін техникалық-экономикалық негіздеме әзірленетін болады. 
Дербес заңды тұлға ретінде ерекше қорғалатын табиғи аумақты құру 2024 жылға жоспарланған.

16 - СЛАЙД 
Құрметті депутаттар, Мемлекет басшысының реттеуді таза парақтан енгізу жөніндегі тапсырмасына жеке тоқталғым келді. 
Өткен жылы біз 330 реттеуші актіге және 6,0 мыңға жуық (5987) талаптарға талдау жасадық. Оның 10%-ы (597) негізгі шарттарға сәйкес келмейді және қысқартуды талап етеді. Сондықтан біз 67 НҚА-ға, оның ішінде Экология кодексіне өзгерістер енгізу бойынша жұмысты бастадық. Тиісті кестелер бекітілді. Орындау барысы туралы қосымша хабарлаймыз. 

Бұл Министрлік қызметінің негізгі қорытындылары және 2023 жылға арналған міндеттер. Біз Мемлекет басшысы мен Үкіметтің Министрлікке қойған міндеттерін орындау үшін бар күшімізді  саламыз. 

Назарларыңызға рақмет.
